
¡ARREN, LORE EDERRA! 

Txoritxuak poz-abestiakin iragarrik 

ta ortze urdiñak ederturik, 

bere apainduri guziyaz yantzita, 

Orril alaya etorri da, 

Zeuri, Miren Neskutz ederra, 

maitasunezko eskeintza egitera. 

Donokiko Loria Zu zeranez, 

etorri da ornidurik lore ederrez; 

loriak landa ta zelayak, 

loriak ibar ta mendiyak; 

lorez du ludiya apaindu, 

ta oyen Bakaldun zu aukeratu. 

Lorez daude zure jargoyak, 

lorez baita zure ondiyak, 

lorezko burestun eta zortak, 

Miren ederra gaur zuretzat; 

loriak dizkitzute gogo-zintzoak 

beren biotzetan bildutakoak. 

Nik, bakarrik ditut zuretzat 

arantza gogor eta zorrotzak; 

erein ditu gaiztakeriak 

nere baratzan lar ta sasiak; 

¡azketsi, Ama! azketsi eidazu 

zeugandik ¡arren! ez ni bidaldu. 

Garbitu nai det nere baratza 

naiz izan lan gogor ta latza, 

bañan naizelarik aul indargea 

zeure bear naiz Ama nerea, 

¡atoz maitia! ¡atoz nigana! 

¡Onetsi zazu gaur nere lana! 

Eta garbiturik zure eskerrez, 

¡atoz Amatxo! ¡atoz doayez! 

ai Lore ederra maite-maiterik 

zure aziya nigan zabaldurik, 

egin zazu baratza eder bat nere biotzian 

bertako Bakalduna Zeu izan zaitian. 


